
	1
	173-баптың 4, 7, 8-тармақтары  және жаңа 4-1,  5-1, 5-2, 5-3-тармақтары
	173-бап. Уран өндіру кезеңін ұзарту
…
4. Өтінішке қосымша мыналар:
1) жер қойнауын пайдаланушы бекіткен және өндіру кезеңі ұзартылған жағдайда жер қойнауын пайдаланушы жер қойнауы учаскесінде орындауға міндеттенетін жұмыстардың көлемін, сипаты мен орындалу мерзімдерін қамтитын жұмыстар бағдарламасы;
2) жер қойнауын пайдаланушы бекіткен және осы Кодексте көзделген сараптамалардың оң қорытындысын алған, өндіру кезеңін ұзартудың сұралып отырған мерзімі ішінде кен орнын игеруді көздейтін кен орнын игеру жобасы қоса беріледі.

4-1. Жоқ







…
5. Өтініш құзыретті органға келіп түскен күннен бастап екі ай ішінде қаралуға жатады. Құзыретті орган өтінішті қарау нәтижелері бойынша ұзарту туралы шешім қабылдайды немесе осындай ұзартудан бас тартады.

5-1. Жоқ










5-2. Жоқ






5-3. Жоқ








…
7. Егер келісімшарт құзыретті орган бекітетін уран өндіруге арналған үлгілік келісімшартқа сәйкес келген жағдайда, өндіру кезеңін ұзартқан кезде жер қойнауын пайдаланушы мен құзыретті орган арасында ұзарту туралы шешім қабылданған күннен бастап бір ай ішінде өндіру кезеңін ұзартуды және жер қойнауын пайдаланушының осы баптың 4-тармағында көрсетілген жұмыстар бағдарламасын орындау бойынша міндетін көздейтін және келісімшарттың ажырамас бөлігі ретінде қоса берілетін уран өндіруге арналған келісімшартқа қосымша келісім жасалады.

8. Егер келісімшарт құзыретті орган бекітетін уран өндіруге арналған үлгілік келісімшартқа сәйкес келмеген жағдайда, өндіру кезеңін ұзартқан кезде жер қойнауын пайдаланушы мен құзыретті орган арасында ұзарту туралы шешім қабылданған күннен бастап екі ай ішінде уран өндіруге арналған үлгілік келісімшартқа сәйкес әзірленген, жаңа редакциядағы уран өндіруге арналған келісімшарт жасалады.
	173-бап. Уран өндіру кезеңін ұзарту
…
4. Өтінішке қосымша мыналар:
      1) алынып тасталсын;




      2) жер қойнауын пайдаланушы бекіткен және осы Кодексте және Қазақстан Республикасының басқа заңдарымен көзделген сараптамалардың оң қорытындысын алған, өндіру кезеңін ұзартудың сұралып отырған мерзімі ішінде кен орнын игеруді көздейтін кен орнын игеру жобасының сараптамалары қоса беріледі.

   4-1. Егер уран кен орны қорлары өсімінің көлемі пайдалы қазбалар қатты ресурстары мен қорларын бағалау туралы есепке сәйкес бастапқы қорлардан отыз пайыздан астам асып кетсе, мұндай кен орнына қатысты өндіруге арналған келісімшарттың ережелерінде жер қойнауын пайдаланушының инвестициялық жобаны және (немесе) өңірдің әлеуметтік-экономикалық дамуына бағытталған жобаны іске асыру жөніндегі міндеттемелері болуы керек.
5. Өтініш құзыретті органға келіп түскен күннен бастап екі ай ішінде қаралуға жатады. 






5-1. Құзыретті орган өтінішті қарау нәтижелері бойынша келесі шешімдердің бірін: 
1) осы баптың 4-1-тармағында көзделген жағдайды қоспағанда - өндіру кезеңін ұзарту туралы;
2) осы баптың 4-1-тармағында көзделген жағдайда - осы бапта көзделген мерзімде және тәртіпте жер қойнауын пайдаланушымен келіссөздер жүргізу туралы;
3) өндіру кезеңін ұзартудан бас тарту туралы шешім қабылдайды.
5-2. Осы баптың 5-1-тармағының 2) тармақшасында көзделген жағдайда, құзыретті орган осындай шешім қабылданған күннен бастап үш ай ішінде жер қойнауын пайдаланушымен осы баптың 4-1-тармағында көзделген міндеттемелерді орындау шарттары мен тәртібін айқындау бойынша келіссөздер жүргізеді.
5-3. Келіссөздердің нәтижелері бойынша құзыретті орган бес жұмыс күні ішінде мынадай шешімдердің бірін қабылдайды және ол туралы жер қойнауын пайдаланушыны: 
1) өндіру кезеңін ұзарту туралы, сондай-ақ осы баптың 4-1-тармағында көзделген міндеттемелерді орындау шарттары мен тәртібі туралы;
2) өндіру кезеңін ұзартудан бас тарту туралы хабардар етеді.
[bookmark: SUB1191700]…
7. Егер келісімшарт өндіру кезеңін ұзарту туралы өтініш беру күні құзыретті орган бекітетін уран өндіруге арналған қолданыстағы үлгілік келісімшарттың өтініш берілген күніне сәйкес келген жағдайда, өндіру кезеңін ұзартқан кезде жер қойнауын пайдаланушы мен құзыретті орган арасында ұзарту туралы шешім қабылданған күннен бастап бір ай ішінде өндіру кезеңін ұзартуды көздейтін уран өндіруге арналған келісімшартқа толықтыру жасалады.






8. Егер келісімшарт өндіру кезеңін ұзарту туралы өтініш беру күні құзыретті орган бекітетін уран өндіруге арналған қолданыстағы үлгілік келісімшарттың өтініш берілген күніне сәйкес келмеген жағдайда, өндіру кезеңін ұзартқан кезде жер қойнауын пайдаланушы мен құзыретті орган арасында ұзарту туралы шешім қабылданған күннен бастап екі ай ішінде уран өндіруге арналған үлгілік келісімшартқа сәйкес әзірленген, жаңа редакциядағы уран өндіруге арналған келісімшарт жасалады.
	Уран өндіру кезеңін ұзарту шарты ретінде жұмыс бағдарламасы емес, жер қойнауын пайдаланушыға қойылатын қосымша инвестициялық міндеттемелер болуы тиіс.

	2
	176-баптың жаңа 7 және 8-тармақтары 
	176-бап. Уран өндіру шарттары 
…
7. Жоқ




8. Жоқ

	176-бап. Уран өндіру шарттары 
…
«7. Уран өндіру кезеңінде уран кен орнының геологиялық құрылымы мен қорларын нақтылау мақсатында өндіру учаскесіне жете зерттеу (жете барлау) жүргізуге рұқсат етіледі.
8. Жете барлау жұмыстары кен орнын игеру жобасына сәйкес жүргізіледі.
Егер жете зерттеу кезінде жер қойнауын пайдаланушы өндіру учаскесінде жаңа шоғырды (шоғырлар жиынтығын) тапқан жағдайда, оны бағалау кен орнын игеру жобасына толықтыруға сәйкес жүргізіледі.»;

	Уран өндіру кезеңінде толық барлау жұмыстарын реттеу мақсатында

	3
	182-баптың 1, 2, 3, 5 және 7-тармақтары 
	182-бап. Уран өндіру саласындағы жобалау құжаттары туралы жалпы ережелер 
…
1. Тәжірибелік-өнеркәсіптік өндіру жобасы және кен орнын игеру жобасы уран өндіру жөніндегі операцияларды жүргізуге арналған жобалау құжаты болып табылады. 





2. Уран өндіру саласындағы жобалау құжаттарын жер қойнауын пайдаланушы шарт негізінде тартатын жобалау ұйымы жасайды.

[bookmark: sub1007057188]3. Жобалау құжаттарының мемлекеттік сараптамасын Қазақстан Республикасының кен орындарын игеру жөніндегі орталық комиссиясы (орталық комиссия) геология және жер қойнауын пайдалану саласындағы арнайы білімі бар және сараптама нәтижелеріне мүдделі емес тәуелсіз сарапшыларды тарта отырып, жүзеге асырады.
…
5. Тәжірибелік-өнеркәсіптік өндіру жобасында және игеру жобасында өндіру жөніндегі жұмыстардың түрлері, әдістері мен тәсілдері, шамамен көлемі және оларды жүргізу мерзімдері, сондай-ақ пайдаланылатын технологиялық шешімдер сипатталады.
…
7. Егер бекітілген жобаларда айқындалған физикалық көрсеткіштер жыл сайын кен орнын игерудің тау-кен-геологиялық және технологиялық шарттарының өзгеруінсіз бір жылда бекітілген көрсеткіштерден физикалық тұрғыда жиырмадан аз пайызға өзгертілсе, егер көрсетілген көлемдер осы Кодексте көзделген сараптамалардың оң қорытындысын алған, бекітілген жобада игерудің бүкіл кезеңі ішінде бекітілген жобалау көлемдерінен өсу қорытындысымен ауытқыса, бекітілген жобаларға өзгерістер және (немесе) толықтырулар жобалары жасалмайды.
      Жобалау құжаттары жер қойнауын ұтымды және кешенді пайдалану жөніндегі бірыңғай қағидаларға сәйкес жасалады.
	182-бап. Уран өндіру саласындағы жобалау құжаттары туралы жалпы ережелер 

…
1. Уран өндіру жөніндегі операцияларды жүргізуге арналған жобалау құжаттары: 
1) уранды тәжірибелік-өнеркәсіптік өндіру жобасы; 
2) уран кен орнын игеру жобасы;
3) уран өндіру салдарын жою жобасы;
4) өндіру учаскесін консервациялау жобасы;
5) технологиялық объектілерді жою немесе консервациялау жобасы болып табылады.

2. Уран өндіру саласындағы жобалау құжаттарын жер қойнауын пайдаланушы шарт негізінде тартатын, тиісті қызмет түріне лицензиясы бар жобалау ұйымы жасайды.

3. Алып тасталсын.








…
5. Алынып тасталсын.






…
7. Егер бекітілген жобаларда айқындалған өндіру көлемдері жыл сайын кен орнын игерудің тау-кен-геологиялық және технологиялық шарттарының өзгеруінсіз бір жылда бекітілген көрсеткіштерден физикалық тұрғыда жиырмадан аз пайызға өзгертілсе, бекітілген жобаларға өзгерістер және (немесе) толықтырулар жобалары жасалмайды.
Жобалау құжаттары жер қойнауын ұтымды және кешенді пайдалану жөніндегі бірыңғай қағидаларға сәйкес жасалады.

	



Өндіру операцияларын жүргізу үшін  жобалық құжаттар тізбесін нақтылау мақсатында




Кодекстің ұсынылып отырған 183-1-баптың жаңа редакциясына   байланысты

Кодекстің ұсынылып отырған 182-1-баптың жаңа редакциясына  байланысты














Бұрын қолданылған ҚР «Жер қойнауы және жер қойнауын пайдалану туралы» Заңының 66 бабының 8 тармағының нормаларын қайта күшіне ендіру қажеттілігі

	Жаңа 182-1 бап
	Бап 182-1. Жоқ
	182-1-бап. Уранды тәжірибелік-өнеркәсіптік өндіру жобасы
1. Уранды тәжірибелік-өнеркәсіптік өндіру жобасы осы Кодексте көзделген талаптарға сәйкес жасалады.
2. Уранды тәжірибелік-өнеркәсіптік өндіру жобасы тәжірибелік-өнеркәсіптік өндірудің бүкіл кезеңіне әзірленеді.
3. Уранды тәжірибелік-өнеркәсіптік өндіру жобасында тәжірибелік-өнеркәсіптік өндіру жөніндегі жұмыстардың түрлері, әдістері мен тәсілдері, шамамен олардың көлемі мен жүргізу мерзімдері, сондай-ақ пайдаланылатын технологиялық шешімдер сипатталады.
4. Уранды тәжірибелік-өнеркәсіптік өндіру жобасының мазмұнына қойылатын талаптар жер қойнауын ұтымды және кешенді пайдалану жөніндегі бірыңғай қағидаларда белгіленеді.
5. Жер қойнауын пайдаланушы бекіткен және осы Кодексте және Қазақстан Республикасының өзге де заңдарында көзделген сараптамалардың оң қорытындыларын алған уранды тәжірибелік-өнеркәсіптік өндіру жобасында көрсетілмеген, сондай-ақ осындай жоба болмаған кезде уранды тәжірибелік-өнеркәсіптік өндіру жөніндегі жұмыстарды жүргізуге тыйым салынады.
	Құқықтық олқылықты жою ушін.
Тәжірибелік-өнеркәсіптік уран өндіру жобаларына қойылатын талаптарды бекіту мақсатында.


	5
	Жаңа 183-1 бап
	Бап 183-1. Жоқ
	183-1-бап. Уран өндіру саласындағы жобалау құжаттарына мемлекеттік сараптама
1. Уран өндіру саласындағы жобалау құжаттары және әзірлеме талдауларының мемлекеттік сараптамасы жер қойнауын пайдаланудың оң практикасына сәйкес уран кен орындарын игеру кезінде жер қойнауын ұтымды пайдалануды қамтамасыз ету мақсатында жүргізіледі.
2. Жобалау құжаттары және әзірлеме талдауларының мемлекеттік сараптамасын Қазақстан Республикасының уран өндіру кен орындарын игеру жөніндегі орталық комиссиясы (орталық комиссия) геология және игеру саласындағы арнайы білімі бар және сараптама нәтижелеріне мүдделі емес тәуелсіз сарапшыларды тарта отырып жүзеге асырады. 
3. Орталық комиссия қызметiн ұйымдастыру, оның құрамы, жұмыс регламенті және іс қағаздарын жүргізу уран өндiру саласындағы уәкiлеттi орган бекiтетін Қазақстан Республикасының уран өндіру кен орындарын игеру жөніндегі орталық комиссия туралы ережеде айқындалады. 
4. Уран өндіру саласындағы жобалау құжаттары және игеру талдауларының мемлекеттік сараптамасы екі ай ішінде жүргізіледі.
Мемлекеттік сараптама жүргізу мерзімі орталық комиссияның шешімі бойынша, бірақ үш айдан аспайтын мерзімге ұлғайтылуы мүмкін. 
5. Орталық комиссия жобалау құжатын немесе игеру талдауын алған күннен бастап үш жұмыс күні ішінде оны тәуелсіз сараптама жүргізу үшін жобалау құжаттарының тәуелсіз сараптама операторына жібереді.
6. Жобалау құжаттары және игеру талдауларының тәуелсіз сараптама операторын уран өндіру саласындағы уәкілетті орган айқындайды және онымен келісу бойынша тәуелсіз сарапшыларды біліктілік тұрғысынан іріктеуді және қызметін ұйымдастыруды жүзеге асырады, сондай-ақ келіп түскен жобалау құжатына немесе игеру талдауына сараптама жүргізу үшін тәуелсіз сарапшыны шарттық негізде айқындайды.
7. Жобалау құжатына немесе игеру талдауына мемлекеттік сараптама жүргізу нәтижелері орталық комиссияның отырысында тәуелсіз сараптаманың тиісті қорытындысымен жобалау құжатын немесе игеру талдауын қарау арқылы анықталады.  
8. Жобалау құжатының және игеруді талдаудың тәуелсіз сараптама жүргізу операторы дауыс беретін акцияларының (қатысу үлестерінің) жүз пайызы мемлекетке тиесілі заңды тұлға болып табылады.  
9. Жобалау құжаттарына немесе игеру талдауына мемлекеттік сараптама жүргізу нәтижелері сараптамалық қорытындымен ресімделеді, ол оң немесе теріс болуы мүмкін. Сараптамалық қорытындының көшірмесі оған қол қойылған күннен бастап бес жұмыс күні ішінде жер қойнауын пайдаланушыға жіберіледі.
10. Теріс сараптамалық қорытынды шығару үшін мыналар:
1) жобалау құжатының немесе игеру талдауының Қазақстан Республикасы заңнамасының талаптарына және (немесе) келісімшарт ережелеріне сәйкес келмеуі;
2) жобалау құжатының немесе игеру талдауының жер қойнауын ұтымды және кешенді пайдалану жөніндегі бірыңғай қағидаларда белгіленген талаптарға мазмұны, құрылымы және ресімделуі жағынан сәйкес келмеуі;
3) жобалау құжатының немесе игеру талдауының жер қойнауын пайдаланудың оң практикасына сәйкес келмеуі;
4) жобалау құжатының немесе игеру талдауының ресурстар мен уран қорларын бағалау туралы есепке сәйкес келмеуі; 
5) жобалау құжатында немесе игеру талдауында ұсынылған жобалау шешімдерінің жеткіліксіз техникалық және (немесе) экономикалық негіздемесі негіз болып табылады.
11. Жобалау құжатының немесе игеру талдауының мемлекеттік сараптамасының теріс қорытындысында оны шығару негіздемесі және жобалау құжатын немесе игеру талдауын пысықтау бойынша ұсынымдар келтіріледі.»; 
	Құқықтық олқылықты жою ушін.
негізгі жобалық құжаттарды және уран өндіру анализдерін сараптауды реттеу мақсатында.

	184 баптың 1, 2, 3, 4, 5, 6 және 7-тармақтары 
	184-бап. Жобалау құжаттарын орындаудың мониторингі

1. Тәжірибелік-өнеркәсіптік өндіру жобаларын жер қойнауын пайдаланушының орындауын мониторингтеу осы жобаны жасаған жобалау ұйымының жыл сайынғы авторлық қадағалау жүргізуі арқылы жүзеге асырылады.

[bookmark: SUB1840200]2. Кен орындарын әзірлеу жобаларын жер қойнауын пайдаланушының орындауын мониторингтеу мыналарды:
[bookmark: SUB1840201]1) осындай жобаны жасаған жобалау ұйымының жыл сайынғы авторлық қадағалауын;
[bookmark: SUB1840202]2) кемінде үш жылда бір рет орындалатын уран кен орнын әзірлеудің талдауын жүргізу арқылы жүзеге асырылады.

[bookmark: SUB1840300][bookmark: sub1006428858]3. Уран кен орнын әзірлеуді авторлық қадағалауды және талдауды жүргізуге қойылатын талаптар уран өндіру саласындағы уәкілетті орган бекітетін жер қойнауын ұтымды және кешенді пайдалану жөніндегі бірыңғай қағидаларда белгіленеді.

[bookmark: SUB1840400]4. Авторлық қадағалау кезінде әзірлеуді бақылау жасауда алынатын ағымдағы геологиялық ақпарат пайдаланылады, ал қадағалау нәтижелері хабарлама тәртібімен құзыретті органға ұсынылатын жыл сайынғы есеп түрінде баяндалады.

[bookmark: SUB1840500]5. Авторлық қадағалау бойынша жыл сайынғы есепте мыналар:
[bookmark: SUB1840501]1) іс жүзінде қол жеткізілген технологиялық параметрлер мәндерінің жобалау мәндеріне сәйкестігі;
[bookmark: SUB1840502]2) іс жүзіндегі және жобалау көрсеткіштерінің арасындағы алшақтықтардың және (немесе) жобалау шешімдерін орындамаудың себептері;
[bookmark: SUB1840503]3) кен орнын әзірлеу жобасы бойынша - жобалау шешімдеріне қол жеткізу және әзірлеу жүйесін игеруде анықталған кемшіліктерді жою бойынша және (немесе) жекелеген жобалау шешімдері мен кен орнын әзірлеу жобасының көрсеткіштерін өзгерту қажеттілігін айқындау үшін әзірлеудің кезектен тыс талдауын жүргізу бойынша ұсынымдар көрсетіледі.

[bookmark: SUB1840600]6. Уран өндіру саласындағы жобалау құжаттарын әзірлеу қағидаларында осы Кодексте көзделген сараптамаларды жүргізу қажеттігінсіз жобалау құжаттарының жекелеген көрсеткіштерін жобалау ұйымы авторлық қадағалау шеңберінде шамалы (жиырма пайыздан аз) түзетуі мүмкін болатын жағдайлар белгіленеді, ал жобалау құжатына тиісті өзгерістер және (немесе) толықтырулар хабарлама тәртібімен құзыретті органға жіберіледі.

[bookmark: SUB1840700]7. Кен орнын әзірлеуді талдау кен орнын әзірлеу жүйесін жетілдіру қажеттілігін анықтау нысанасына арналған әзірлеу процесінде геологиялық, геофизикалық, гидродинамикалық және басқа зерттеулер нәтижелерін кешенді зерделеуді білдіреді
	184-бап. Жобалау құжаттарын орындаудың мониторингі

1. Алып тасталсын.







«2. Жер қойнауын пайдаланушының тәжірибелік-өнеркәсіптік өндіру жобаларын орындауын мониторингтеу және кен орнын игеруді  кемінде үш жылда бір рет орындалатын уран кен орнын игеруді талдауын жүргізу арқылы жүзеге асырылады.





3. Уран кен орнын игеруді талдауды жүргізуге қойылатын талаптар уран өндіру саласындағы уәкілетті орган бекітетін жер қойнауын ұтымды және кешенді пайдалану жөніндегі бірыңғай қағидаларда белгіленеді.»;



4. Алып тасталсын.







5. Алып тасталсын.















 




«6. Жер қойнауын ұтымды және кешенді пайдалану жөніндегі бірыңғай қағидаларында игеруді талдау шеңберінде жобалау құжаттарының жекелеген көрсеткіштерін шамалы (жиырма пайыздан аз) түзетуі мүмкін болатын жағдайлар белгіленеді.
        







   7. Кен орнын игеруді талдау кен орнын әзірлеу жүйесін жетілдіру қажеттілігін анықтау нысанасына арналған игеру процесінде геологиялық, геофизикалық, гидродинамикалық және басқа зерттеулер нәтижелерін кешенді зерделеуді білдіреді. Кен орнын игеруді талдау жобалау құжаттарының мемлекеттік сараптамасынан өтуге тиіс.»;

	


Уран бойынша авторлық қадағалау жүргізілмейді.





















































Көрсетілген жағдайлар Жер қойнауын ұтымды және кешенді пайдалану бірыңғай ережелері бойынша белгіленеді.

	277-баптың 3- тармағы 
	277-бап. Осы Кодексті қолданысқа енгізу тәртібі
3. Осы Кодекс қолданысқа енгізілгенге дейін берілген және жасалған жер қойнауын пайдалануға арналған рұқсаттар, лицензиялар және келісімшарттар бойынша қатынастарға осы Кодекс қолданысқа енгізілген күннен бастап:
…
«178 – 181-баптарда;»
	277-бап. Осы Кодексті қолданысқа енгізу тәртібі
3. Осы Кодекс қолданысқа енгізілгенге дейін берілген және жасалған жер қойнауын пайдалануға арналған рұқсаттар, лицензиялар және келісімшарттар бойынша қатынастарға осы Кодекс қолданысқа енгізілген күннен бастап:
…
«22-тараудың 2-параграфында;
176-баптың 7,8-тармақтарында, 174, 178 – 181-баптарында; 
182-баптың 7-тармағында;»; 
 
	Редакцияны нақтылау мақсатында

	278-баптың жаңа 14-1-тармағы
	278-бап. Өтпелі ережелер 
…
14-1. Қарастырылмаған
	278-бап. Өтпелі ережелер 

14-1. Осы Кодекс қолданысқа енгізілгенге дейін жасалған уранды барлауға арналған келісімшартқа оның қолданылу мерзімін ұзарту мақсатында өзгерістер енгізуге уранның кен орны табылған жағдайда, осындай табуды бағалау үшін жол беріледі.
Уран бойынша жер қойнауын пайдалануға арналған келісімшарттың мерзімін ұзарту туралы өтінішке, осы баптың 12 және 13-тармақтарында көрсетілген мәліметтерден басқа жұмыстар жүргізудің жазбаша негіздемесі мен ұзарту кезеңіндегі оларға арналған шығыстар қоса беріледі.
Уранды барлауға арналған келісімшарт бойынша барлау кезеңін ұзарту туралы өтінішке уранның табылған кен орнын бағалау үшін осы тармақтың екінші бөлігінде көрсетілген құжаттардан басқа,уран кен орнының табылғанын растайтын мәліметтер (жер қойнауын зерттеу жөніндегі уәкілетті органның бағалауды талап ететін кен орнының табылғаны туралы қорытындысы), және табылған кен орынды бағалауды жүзеге асыру болжанатын жер қойнауы учаскесінің географиялық координаттары қоса беріледі. 
Осы Кодекс қолданысқа енгізілгенге дейін жасалған уран барлауға арналған келісімшарттар бойынша құзырлы органды уран өндіру саласындағы уәкілетті орган анықтайды.
	Құқықтық олқылықты жою.
Қолданыстағы барлау немесе барлау жане өндіру аралас  келісім шарттары бойынша барлау кезеңін ұзарту мумкіндігін заңды түрде бекіту мақсатында.

	278-баптың жаңа 22-1-тармағы
	278-бап. Өтпелі ережелер 
…

22-1. Жоқ
	278-бап. Өтпелі ережелер 
…
22-1. Осы Кодекс қолданысқа енгізілгенге дейін жасалған уран барлауға арналған келісімшарттар бойынша, жер қойнауын пайдаланушылар уранды тәжірибелік-өнеркәсіптік өндіруін жүзеге асыруға құқылы.
 Тәжірибелік-өнеркәсіптік өндіру жобасын жер қойнауын пайдаланушы бекітеді және осы Кодексте және Қазақстан Республикасының өзге де заңдарында көзделген сараптамадан өтуге тиіс. Бұл ретте, осындай сараптамаларды жүргізу үшін пайдалы қатты қазбалардың ресурстары мен қорларын бағалау туралы есептің болуы талап етілмейді.
Тәжірибелік-өнеркәсіптік өндірудің жүргізілуіне байланысты осы Кодекс қолданысқа енгізілгенге дейін жасалған уранды барлауға арналған келісімшарттарға өзгерістер енгізу осы баптың 
14-1-тармағына сәйкес жүзеге асырылады.
	Құқықтық олқылықты жою.
Қолданыстағы келісім шарттардың барлау кезеңінде Тәжірибелік-өнеркәсіптік өндіру мумкіндігін заңды түрде бекіту ушін.  

